
BIOLOGIK AKTIVLAR 
BUXGALTERIYA HISOBNI 

MILLIY VA XALQARO 
STANDARTLARGA MUVOFIQ 

TAKOMILLASHTIRISH 
MASALALARI

Axmadaliyeva Zebo Abduxalimovna
Farg‘ona politexnika instituti “Buxgalteriya hisobi va audit”

kafedrasi mustaqil tadqiqotchi
Annotatsiya: Maqolada biologik aktivlarni BHMS va MHXS lari asosida tan olish mezonlari tahlili, moliyaviy hisobotlarda 
biologik aktivlar to‘g‘risidagi axborotni ochib berish shaffofligini investitsiya muhitiga ta’siri ochib berilgan.

Kalit so‘zlar: biologik aktivlar, ko‘p yillik ekinlar, ishchi va mahsuldor hayvonlar, biologik transformatsiya, yig‘im, sotish 
xarajatlari, balans qiymati, haqqoniy qiymat.
Abstract: The article analyzes the criteria for recognition of biological assets based on national accounting standards 
and IFRS, the impact of the transparency of disclosure of information about biological assets in financial reports on the 
investment environment is revealed.

Key words: biological assets, perennial crops, working and productive animals, biological transformation, collection, cost 
of sales, book value, fair value.
Аннотация: В статье проанализированы критерии признания биологических активов на основе BHMS и MHXS, 
выявлено влияние прозрачности раскрытия информации о биологических активах в финансовой отчетности на 
инвестиционную среду.

Ключевые слова: биологические активы, многолетние культуры, рабочие и продуктивные животные, биологиче-
ская трансформация, сбор, себестоимость реализации, балансовая стоимость, справедливая стоимость.

K I R I S H
Mamlakatimiz iqtisodiyotiga xorijiy investitsiyalarni to‘g‘ridan-to‘g‘ri jalb etilishi, erkin iqtisodiy zonalarning 

tashkil etilishi va faoliyat yuritishi buxgalteriya hisobini moliyaviy hisobotning xalqaro standartlari asosida tashkil 
qilishni zarurat qilib qo‘ymoqda. Hozirgi vaqtda moliyaviy hisobotning xalqaro standartlari xo‘jalik subyektlar 
tomonidan tashqi foydalanuvchilar ehtiyojlarini qondirishga yo‘naltirilgan buxgalteriya axborotini tayyorlashda 
tobora keng foydalanilmoqda. Bu holat axborotni sifatini oshirish, kapital qiymatini pasaytirish, kapital bozoriga 
kirishni osonlashtirish kabi bir qator sabablar bilan izohlanadi 

O‘zbekiston Respublikasi buxgalteriya hisobining milliy standartlari (BHMS)ning talablari ko‘plab pozitsi-
yalari bo‘yicha moliyaviy hisobotning xalqaro standartlari (MHXS) talablariga juda yaqinlashtirilgan bo‘lsa-da, 
ba’zan asosiy pozitsiyalar bo‘yicha farqlar hamon saqlanib qolmoqda. Bundan kelib chiqadiki, malakat taraqqiy-
otini ta’minlashda buxgalteriya hisobi va hisobotlarni moliyaviy hisobotning xalqaro standartlari asosida yurituv-
 chi tadbirkorlik subyektlari uchun biologik aktivlarni tan olish, ularni transformatsiya jarayoni bilan bog‘liq masa-
lalarni ko‘rib chiqishni taqozo etadi. 

A D A B I Y O T L A R  T A H L I L I
Aktivlarni hisobga olish muammolari har doim iqtisodchi olimlarning diqqat markazida bo‘lib kelgan. 

Ushbu muammoning ko‘p jihatlari xorijiy iqtisodchi-olimlari tomonidan, ya’ni V.P.Astaxov, N.M. Balakireva,  
Dj. K. Van Xorn, A.A.Dadonov, L.I.Kulikovalar1 ilmiy ishlarida yoritilgan.

1 Астахов В.П. Бухгалтерский учёт: внеоборотные активы и ценные бумаги. –М.: Гардарика, Экспертное бюро, 1997. – с. 400; 
Балакирева Н.М. Нематериальные активы: учёт, аудит, анализ. Учебное пособие. –М.: изд-во Эксмо, 2005. –с. 416; Ван 
Хорн Дж. К. Основы управления финансами: пер. с анг. / Гл. ред. серии Я.В. Соколов. – М.: Финансы и статистика, 2001. –с. 
456; Додонов А.А. Амортизация и износ основных средств. –М.: изд-во Московского технологического института, 1994. – 
с. 168; Л.И.Куликова Концепция бухгалтерского учета долгосрочных материальных активов в коммерческих организациях. 
Автореферат диссертации д.э.н. Казан: –2001 г.

Zamonaviy buxgalteriya hisobi tadqiqotchilaridan S.A.Sergeeva, A.N.Ivanova, M.I.Bakanov, A.D.Sheremet, 
N.A.Kazakova2 kabi olimlar o‘z ishlarida uzoq muddatli aktivlar masalalariga to‘xtalib o‘tganlar.

I.A.Blankning fikricha aktivlar – korxonaga investitsiya qilingan kapitaldan shakllangan korxonaning mulkiy 
qiymati; aktivlarga faqat korxona tomonidan nazorat qilinadigan iqtisodiy resurslar kiradi; korxonaning xo‘jalik 
faoliyatida iqtisodiy resurs sifatida foydalaniladigan aktivlar ma’lum unumdorlik bilan tavsiflanadi; aktivlar foyda 
yaratuvchi va jamlovchi iqtisodiy resurs hisoblanadi; korxonaning xo‘jalik faoliyatida foydalaniladigan aktivlar 
doimiy harakatda bo‘ladi; xo‘jalik faoliyatida aktivlardan foydalanish vaqt omili bilan uzviy bog‘liqdir; xo‘jalik 
faoliyatida aktivlardan foydalanish. tadbirkorlik omili bilan uzviy bog‘liqdir; aktivlar tarkibida yuzaga keladigan 
mulkiy qiymatlar likvidlik omili bilan bog‘liq.

Biologik aktivlarni baholash metodologiyasiga, jumladan, naslli qo‘ychilikda buxgalteriya hisobining rivojla-
nishiga Ageeva R.A., Alborov, N.Yu., A.E.Vyruchaeva, G.R.Kontsevoy, M.A.Korovina, Yu.I.Sigidov, Z.V.Udalova, 
A.V.Frolov, L.IXoruji, M.A.Shadrina va boshqalar katta hissa qo‘shganlar. Lekin mazkur ishlarda biologik 
aktivlarning hozirgi paytdagi boshqaruv hisobini kompleks rivojlantirish masalalari va tegishli bozor xo‘jaligi sha-
roitlariga mos keladigan naslchilik ishlab chiqarish subyektlarida biologik aktivlarni boshqarishni hisobga olish 
va axborot bilan ta’minlash imkonini beruvchi tashkiliy-uslubiy vositalar kam rivojlanganligi, vujudga kelayotgan 
muammmolari va ularni hal qilishdagi buxgalteriya hisobi oldidagi masalalarning yetarlicha tadqiq etilmaganligi, 
mazkur mavzuning tadqiq obyekti sifatida o‘rganilishiga sabab bo‘ldi. 

T A D Q I Q O T  M E T O D O L O G I YA S I
Tadqiqot jarayonida tahlil va sintez, induksiya va deduksiya, statistik guruhlash, ekspert baholash, ilmiy 

abstraksiyalash va boshqa usullardan keng foydalanildi.

T A H L I L  V A  N A T I J A L A R
O‘zbekiston Respublikasida buxgalteriya hisobi va hisoboti tizimida amalga oshirilayotgan o‘zgarishlar tad-

birkorlik subyektlar faoliyatining moliyaviy natijalari va moliyaviy holati haqidagi manfaatdor foydalanuvchilar 
uchun foydali bo‘lgan axborotni shakllantirishni ta’minlashga qaratildi. Respublikamizda buxgalteriya hisobi 
va hisobotining kelgusi taraqqiyoti uchun qulay sharoit vujudga keldi, bunda hisobot obyektlarining aksariyat 
qismini o‘z ichiga oluvchi me’yoriy-huquqiy hujjatlar amalga kiritildi, ammo ushbu hujjatlarni moliyaviy hisobot-
ning xalqaro standartlari va ularga bo‘lgan talablarning o‘zgarib borayotganligi nuqtayi nazaridan tubdan ko‘rib 
chiqish lozimligini taqozo etmoqda. Moliyaviy hisobotning xalqaro standartlari talablariga muvofiq buxgalteriya 
hisobotlari shaklini o‘zgartirishning umumiy ma’nosi O‘zbekiston Respublikasi BHMS qoidalariga muvofiq tuzil-
 gan hisobotlar bilan ularni MHXSga muvofiq tuzilgan hisobotlar deb e’tirof etish imkonini beruvchi tuzatishlarni 
amalga oshirishdan iborat masala qo‘yilmoqda.

Jumladan, 5-sonli buхgalteriya hisobining milliy standartlarida (BHMS№5) asosiy vositalarni tan olish 
mezonlari, 16-sonli buxgalteriya hisobining xalqaro standartlari (IAS16) talablariga mos kelmaydi. Masa lan, 
milliy standartda ishchi va mahsuldor hayvonlar, ko‘p yillik o‘simliklar asosiy vositalar tarkibiga (0170, 
0180-schotlarda) kiritilgan, lekin IAS16 ga ko‘ra esa qishloq xo‘jaligi faoliyatiga tegishli biologik aktivlarni asosiy 
vosita sifatida tan olmaydi. Chunonchi, qishloq xo‘jaligi faoliyatiga tegishli biologik aktivlar 41-sonli buxgalteriya 
hisobining xalqaro standartlari (IAS41) “Qishloq xo‘jaligi” nomli standartda yuritiladi. 

Milliy hisob tizimda qishloq xo‘jaligiga oid asosiy vositalarni tasniflash, tavsiflash, baholash hamda hisobini 
yuritish xalq xo‘jaligining barcha tarmoqlari uchun belgilangan umumiy tartiblarga asoslanadi. Shu bilan birga 
asosiy vositalarning o‘ziga xos tarkibi, ulaning maqsadi, ishlatilishi va boshqa jihatlari ular hisobida ayrim o‘ziga 
xos xususiyatlar mavjudligidan darak beradi. Bu xususiyatlar qishloq xo‘jaligi korxonalarida asosiy vositalar 
hisobiga o‘ziga xos vazifalarni ham yuklaydi.

Qishloq xo‘jaligi korxonalarida asosiy vositalarni guruhlashda ishchi va mahsuldor hayvonlar alohida 
guruhga ajratiladi. Ushbu guruhga ishchi kuchi sifatida ishlatiladigan hamda mahsuldor hayvonlar (ot, tuya, 
ho‘kiz, tonalar, eshaklar, ona mollar) kiradi. Bu guruhga kiruvchi asosiy vositalarning hisobi maxsus 0170-
“Ishchi va mahsuldor hayvonlar” schotida yuritiladi. Qolgan guruhga kiruvchi asosiy vositalarning hisobi, barcha 
tarmoqlardagi singari, 21-son BHMSda nazarda tutilgan mos ravishdagi schotlarda olib boriladi.

Qishloq xo‘jaligiga faoliyati bilan bog‘liq asosiy vositalar qiymatini baholash 5-son BHMS “Asosiy vosita-
lar”ga muvofiq umumbelgilangan tartibda amalga oshiriladi. Qishloq xo‘jaligi korxonalarida asosiy vositalarning 
hisob bahosi, ularning boshlang‘ich qiymati hisoblanadi. Buxgalteriya balansida asosiy vositalar ularning qoldiq 
qiymatida aks ettiriladi. O‘z xo‘jaligida boqilgan, shuningdek, chetdan xarid qilingan mahsuldor va ishchi hay-

2 Н.А.Казакова Анализ финансовой отчетности. Консолидированный бизнес. Учебник. –М.:Издательство Юрайт, 2019.

vonlami asosiy vositalarga kirim qilishda boshlang‘ich qiymat bo‘lib ularni parvarishlashga (sotib olish) ketgan 
jami xarajatlaming birgalikda olingan qiymati (tannarxi) hisoblanadi.

Asosiy vositalar tarkibiga kiritiladigan ko‘p yillik ekinlar (mevali bog‘lar, tokzorlar, choy plantatsiyalari, 
o‘rmonlar va shu kabilar)ning boshlang‘ich qiymati, ularning yoshidan qat’i nazar, nihollar qiymati hamda 
nihollarni ekish, parvarish qilish va o‘stirishga sarflangan xarajatlardan tashkil topadi.

Qishloq xo‘jaligiga oid asosiy vositalarning kirimi va chiqimini rasmiylashtirishda davlat organlari tomonidan 
tasdiqlangan boshlаng‘ich hujjatlarning namunaviy shakllaridan foydalaniladi. Chunonchi, yangi qurilishdan 
olingan asosiy vositalar, yordamchi xo‘jaliklardan olingan ko‘p yillik o‘simliklarning nihollari qabul qilish-top-
shirish dalolatnomalari bilan rasmiylashtiriladi.

Mollarni bir guruhidan ikkinchi guruhga o‘tkazishga “Guruhdan guruhga o‘tkazish dalolatnomasi” tuziladi.
Qishloq xo‘jaligiga oid asosiy vositalarning kirim qilingan sintetik hisobi 0100-“Asosiy vositalarni hisobga 

oluvchi schotlar” tizimida ularning alohida guruhlari uchun ochilgan schotlarda yuritiladi.
Asosiy vositalar tarkibidan katta yoshli mahsuldor va ishchi hayvonlarning, bog‘lar hamda tokzordarning 

mahsuldorlikni kamayishi, kasallanishi, lat yeyishi, o‘lishi natijasida balansdan chiqarilishiga tegishli veteri-
nariya va agronomiya xulosalari olinadi. Agar ushbu asosiy vositalar sug‘urtalangan bo‘lsa, ularni balansdan 
chiqarish natijasida ko‘rilgan zararlar sug‘urta tushumi hisobidan qoplanadi.

Respublikamiz Soliq kodeksiga muvofiq ishchi hayvonlar va ko‘p yillik o‘simliklar yiliga 10% me’yorida 
amortizatsiya qilinadigan asosiy vositalar guruhiga kiradi. Lekin, ushbu asosiy vositalarning foydali xizmat mud-
datini aynan o‘n yil qilib belgilash juda ham nisbiydir. Odatda, ishchi hayvonlar o‘n yil ham xizmat qilmasliklari 
yoki undan bir necha bor ko‘p muddatda xizmat qilishlari mumkin. Ko‘p yillik o‘simliklarning qariyb yarim asr, 
hattoki bir asrgacha hosil beradigan turlarining borligi ham sir emas. Shu bois ham ishchi hayvonlar va ko‘p yillik 
o‘simliklar bo‘yicha amortizatsiya hisoblash bo‘yicha belgilangan muddatlarni eng kam xizmat muddati sifatida 
e’tirof etilishi maqsadga muvofiqdir.

Chorva mollarini, odatda, bir vaqtning o‘zida ham ishchi hayvonlar ham mahsuldor hayvonlar hisoblanadi. 
Masalan, ot yoki tuyani yuk tashish bo‘yicha ishchi hayvon, nasl yoki mahsulot (go‘sht, sut) berishiga ko‘ra 
mahsuldor hayvon, deb atash mumkin. Shu bois ham, qishloq xo‘jaligiga oid asosiy vositalar ishchi hayvonlar 
bo‘yicha amortizatsiya hisobini to‘g‘ri yuritishning muhim shartlaridan biri bo‘lib ushbu guruhga kiruvchi hayvon-
laming tarkibi va ro‘yxatini aniq belgilash hisoblanadi.

Ko‘p yillik o‘simliklar ham ekilganligidan hosil bermaydi. Ular, odatda, 2-3 yildan keyin hosilga kiradi. Shu 
bois ham, ushbu asosiy vositalar bo‘yicha amortizatsiyani ulani parvarishlash boshlangandan keyin qaysi mud-
datdan boshlab hisoblanish vaqtini aniq belgilash muhim masalalardan biri hisoblanadi.

Ta’kidlash joizki, ba’zi bir korxonalarda ayrim hayvonlarni sotib olishga sarflagan mablag‘lari asosiy podani 
shakllantirish xarajatlari sifatida tan olinmaydi. Chunonchi, parrandalar, quyonlar, qimmatbaho mo‘ynali hay-
vonlar, asalarilar, qo‘riqchi itlar va boshqa shu kabi hayvonlar, ularning qiymatidan qat’i nazar, asosiy poda 
tarkibida hisobga olinmaydi. Ular joriy aktivlar tarkibiga kiritiladi va mos ravishda 1100-“O‘stirishda va boquvda 
mollar” schyotida hisobga olinadi.

Buxgalteriya hisobining xalqaro standartlarga ko‘ra esa qishloq xo‘jaligi bilan bog‘liq operatsiyalar BHXS 
41-“Biologik aktivlar” standartida yuritiladi. Ushbu Standart faqatgina yig‘im jarayonidagi qishloq xo‘jaligi 
hosiliga, ya’ni tadbirkorlik subyektining biologik aktivlarining yig‘ishtirilgan mahsulotiga, nisbatan qo‘llaniladi, 
bunda BHXS2-“Tovar-moddiy zaxiralar” yoki boshqa tegishli standart qo‘llaniladi. Shu tufayli, mazkur stan-
dart yig‘imdan so‘ng qishloq xo‘jaligi hosilini qayta ishlash jarayonini inobatga olmaydi. Bunday qayta ishlash 
jarayoni qishloq xo‘jaligi faoliyatining mantiqiy va tabiiy davomi hamda sodir bo‘layotgan jarayonlar biologik 
transformatsiya bo‘yicha ayrim o‘xshashliklarga ega bo‘lsada, bunday qayta ishlash mazkur standartdagi 
qishloq xo‘jaligi faoliyatining ta’rifi doirasiga kiritilmaydi.

Qishloq xo‘jaligi bilan bog‘liq turli xildagi aktivlarni tasniflashda maxsus BHXS41 “Qishloq xo‘jaligi” standar-
tining talablariga amal qilish lozim. Bunda mazkur standartda tasniflash masalalariga terminologiya darajasida 
katta e’tibor qaratiladi.

Mazkur standartda qishloq xo‘jaligi faoliyati deyilganda xo‘jalik subyekti tomonidan sotish yoki qishloq 
xo‘jaligi hosiliga yoki qo‘shimcha biologik aktivlarga aylantirish uchun biologik aktivlarning biologik transformat-
siyasini va yig‘imini boshqarishdan iborat ta’rifi berilgan. Biroq hamma tirik hayvon va o‘simliklar ham avtomatik 
ravishda 41-son MHXS amal qilish doirasiga tushmaydi. 

Masalan, agar korxona qoramolni ko‘paytirish maqsadida saqlasa, bu biologik aktiv deyiladi va 41-son 
MHXS qo‘llaniladi.

Agar korxona o‘z iste’moli uchun qora mol boqsa va ko‘paytirsa biologik aktiv hisoblanmaydi va bu stan-
dart qo‘llanilmaydi. Bunda qoramol hisobini 16-son BHXS-“Asosiy vositalar” yoki 2-son BHXS-“Tovar-moddiy 
zaxiralar” standartini qo‘llab yuritadi.

1-jadval: Standartning qo‘llanishi

41-sonli BHXS-“Biologik aktivlar” qo‘llanilishi

Biologik aktivlar Yig‘im jarayonidagi qishloq xo‘jaligi hosillari Davlat grantlari

Standart qoidalari faqat yig‘im jarayonidagi qishloq xo‘jaligi hosiliga, ya’ni qishloq xo‘jaligi subyekt biologik 
aktivlarining yig‘ishtirilgan mahsulotiga nisbatan qo‘llaniladi. Keyingi jarayonlarda (masalan, qayta ishlash) bu 
to‘g‘ridan-to‘g‘ri 2-son BHXS “Tovar-moddiy zaxiralar” yoki boshqa tegishli standartlarda qo‘llaniladi. 

Respublikamizda tashkil etilayotgan klasterlarda qishloq xo‘jaligi mahsulotlarini yig‘ishtirish jarayoni uchun 
41-son BHXSni qo‘llash maqsadga muvofiqdir. Masalan, urug‘chilik klasterida paxta o‘simlik sifatida biologik 
aktivga va paxta xom ashyosi sifatida qishloq xo‘jaligi hosiliga kiradi. Uni yig‘imidan so‘ng qayta ishlash nati-
jalaridagi kalava ip va kiyimlarga boshqa standartlar amal qiladi.

Demak, qayta ishlash jarayonlari qishloq xo‘jaligi faoliyatining mantiqiy va tabiiy davomi bo‘lsada, sodir 
bo‘layotgan jarayonlar biologik transformatsiya bo‘yicha ayrim o‘xshashliklarga ega bo‘lishidan qat’i nazar 
ushbu standartdagi qishloq xo‘jaligi faoliyatining doirasiga kiritilishi mumkin emas.

2-jadval: “Qishloq xo‘jaligi” 41-son BHXSdagi ta’riflar

№ Atama nomi Berilgan ta’rifi

1 Qishloq xo‘jaligi hosili Qishloq xo‘jaligi subyektining biologik aktivlarining yig‘ishtirilgan mahsulotidir

2 Biologik aktiv Tirik hayvon yoki o‘simlikdir

3 Biologik transformatsiya Biologik aktivdagi sifat va miqdor jihatdan o‘zgarishlarga sabab bo‘ladigan o‘sish, nasl 
buzilishi, ishlab chiqarish hamda ko‘payish jarayonlarini qamrab oladi

4 Biologik aktivlar guruhi O‘xshash tirik hayvonlar yoki o‘simliklar umumlashmasidir

5 Yig‘im Mahsulotni biologik aktivdan ajratish yoki biologik aktivning hayot jarayonining 
tugatilishidir

6 Sotish xarajatlari Moliyalashtirish xarajatlari va daromad solig‘idan tashqari, aktivni hisobdan chiqarish 
bilan bog‘liq qo‘shimcha bevosita xarajatlardir.

7 Balans qiymati Аktivning moliyaviy holat to‘g‘risidagi hisobotda tan olinadigan qiymatidir

8 Haqqoniy qiymat
Baholash sanasida bozor ishtirokchilari o‘rtasidagi odatdagi operatsiyada aktivni 
sotishda olinishi mumkin bo‘lgan yoki majburiyatni o‘tkazishda to‘lanishi mumkin bo‘lgan 
narxdir. (13- son MHXS “Haqqoniy qiymatni baholash”)

9 Davlat grantlari 20-son BHXS “Davlat grantlarini hisobga olish va davlat yordamini ochib berish” da 
ta’riflangandek ta’rifga ega

Tadbirkorlik subyekt joriy hisobot mobaynida biologik aktivlar va qishloq xo‘jaligi hosilini dastlabki tan oli-
nishida hamda biologik aktivlarning sotish xarajatlari chegirib tashlangandagi haqqoniy qiymatidagi o‘zgarishi 
natijasida vujudga keladigan jami foyda yoki zararni ochib berishi va har bir guruhi tasniflanishi lozim.

X U L O S A  V A  T A K L I F L A R
Biologik aktivlar buxgalteriya hisobida olib borilgan tadqiqot asosida quyidagicha xulosa berildi.
Milliy hisob tizimida qishloq xo‘jaligiga faoliyati bilan bog‘liq asosiy vositalar qiymatini baholash 5-son BHMS 

“Asosiy vositalar”ga muvofiq umumbelgilangan tartibda amalga oshiriladi. Buxgalteriya hisobi qonunchiligi va 
milliy standartlarda biologik aktivlar tushunchasi boshqacha talqinda berilgan:, jumladan, 21-son BHMSda 
(Xo‘jalik yurituvchi subyektlar moliyaviy-xo‘jalik faoliyatining buxgalteriya hisobi schyotlar rejasini qo‘llash 
bo‘yicha yo‘riqnoma, 1-bo‘lim, 2-band) “Ishchi va mahsuldor hayvonlar”, “Ko‘p yillik o‘simliklar” va “O‘stirishdagi 
va boquvdagi hayvonlarni hisobga oluvchi schyotlar” nomi bilan hisobga olinadi. Qishloq xo‘jaligi hosiliga kiruv-
 chi bir yillik o‘simliklar (paxta, g‘alla va boshq.) bunda hisobga olinmagan. 

Bizning fikrimizcha, Respublikamiz qishloq xo‘jaligi faoliyati bilan bog‘liq korxonalar uchun “Qishloq 
xo‘jaligi” nomli 41-sni BHXS negizida Agrar soha uchun “Biologik aktivlar hisobi” yoki shunga o‘xshash mode-
fikatsiyalashgan standartni ishlab chiqish zarur deb hisoblaymiz.



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

31https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T2024-yil, aprel.  № 4-son.

Foydalanilgan adabiyotlar:
1. Астахов В.П. Бухгалтерский учёт: внеоборотные активы и ценные бумаги. – М.: Гардарика, Экспертное бюро, 

1997. – с. 400.
2. Балакирева Н.М. Нематериальные активы: учёт, аудит, анализ. Учебное пособие. – М.: изд-во Эксмо, 2005. –с. 

416.
3. Ван Хорн Дж. К. Основы управления финансами: пер. с анг. / Гл. ред. серии Я.В.
4. В.М.Витальевна развитие организационно-методического обеспечения управленческого учета биологических 

активов Автореферат диссертации д.э.н. Воронеж – 2022.
5. Додонов А.А. Амортизация и износ основных средств. – М.: изд-во Московского технологического института, 

1994. – с. 168.
6. Л.И.Куликова Концепция бухгалтерского учета долгосрочных материальных активов в коммерческих 

организациях. Автореферат диссертации д.э.н. Казан: – 2001 г.
7. Н.А.Казакова Анализ финансовой отчетности. Консолидированный бизнес. Учебник – М.:Издательство Юрайт, 

2019.
8. Z.Axmadaliyeva Organization of Long-Term Asset Accounting on the Basis of International Standards // CENTRAL 

ASIAN JOURNAL OF INNOVATIONS ON TOURISM MANAGEMENT AND FINANCE november 2021 URL: http://
cajitmf.centralasianstudies.org/index.php.



979https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T2024-yil, aprel.  № 4-son.

T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S

J u r n a l n i n g  i l m i y l i g i:
““Yashil” iqtisodiyot va 

taraqqiyot” jurnali
O‘zbekiston Respublikasi

Oliy ta’lim, fan va innovatsiyalar 
vazirligi huzuridagi Oliy 
attestatsiya komissiyasi 

rayosatining
2023-yil 1-apreldagi 336/3-
sonli qarori bilan ro‘yxatdan 

o‘tkazilgan.

Manzilimiz: Toshkent shahar, Mirzo Ulug‘bek tumani 
Kumushkon ko‘chasi, 26-uy. 

Jurnal sayti: https://yashil-iqtisodiyot-taraqqiyot.uz

2024. № 4

Ingliz tili muharriri: Feruz Hakimov
Musahhih: Xondamir Ismoilov 
Sahifalovchi va dizayner: Iskandar Islomov

 © Materiallar ko‘chirib bosilganda ““Yashil” iqtisodiyot va taraqqiyot” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Jurnalga istalgan payt quyidagi rekvizitlar orqali obuna bo‘lishingiz mumkin. Obuna bo‘lgach, 
@iqtisodiyot_77 telegram sahifamizga to‘lov haqidagi ma’lumotni skrinshot yoki foto shaklida 
jo‘natishingizni so‘raymiz. Shu asosda har oygi jurnal yangi sonini manzilingizga jo‘natamiz.

Mazkur jurnalda maqolalar chop etish uchun quyidagi havolalarga
maqola, reklama, hikoya va boshqa ijodiy materiallar yuborishingiz mumkin. 

Materiallar va reklamalar pullik asosda chop etiladi. 
El.Pochta: sq143235@gmail.com

Bot: @iqtisodiyot_77
Tel.: 93 718 40 07

““Yashil” iqtisodiyot va taraqqiyot” jurnali 03.11.2022-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№566955 reyestr raqami tartibi bo‘yicha ro‘yxatdan o‘tkazilgan.

Litsenziya raqami: №046523. PNFL:  30407832680027


